
BOSH MUHARRIR: 

Isanova Feruza Tulqinovna 

 
TAHRIR HAY’ATI: 
 

07.00.00- TARIX FANLARI: 

Yuldashev Anvar Ergashevich – tarix fanlari doktori, 
siyosiy fanlar nomzodi, professor;  

Mavlanov Uktam Maxmasabirovich – tarix fanlari 
doktori, professor; 

Xazratkulov Abror – tarix fanlari doktori, dotsent; 

Tursunov Ravshan Normuratovich – tarix fanlari 
doktori; 

Xolikulov Axmadjon Boymahammatovich – tarix 
fanlari doktori; 

Gabrielyan Sofya Ivanovna – tarix fanlari doktori, 
dotsent; 

Saidov Sarvar Atabullo oʻgʻli – katta ilmiy xodim, 
Imom Termiziy xalqaro ilmiy-tadqiqot markazi, 
ilmiy tadqiqotlar boʻlimi. 

 

08.00.00- IQTISODIYOT FANLARI: 

Karlibayeva Raya Xojabayevna – iqtisodiyot fanlari 
doktori, professor; 

Nasirxodjayeva Dilafruz Sabitxanovna – iqtisodiyot 
fanlari doktori, professor; 

Ostonokulov Azamat Abdukarimovich – iqtisodiyot 
fanlari doktori, professor; 

Arabov Nurali Uralovich – iqtisodiyot fanlari doktori, 
professor; 

Xudoyqulov Sadirdin Karimovich – iqtisodiyot 
fanlari doktori, dotsent; 

Azizov Sherzod Oʻktamovich – iqtisodiyot fanlari 
doktori, dotsent; 

Xojayev Azizxon Saidaloxonovich – iqtisodiyot 
fanlari doktori, dotsent 

Xolov Aktam Xatamovich – iqtisodiyot fanlari 
boʻyicha falsafa doktori (PhD), dotsent; 

Shadiyeva Dildora Xamidovna – iqtisodiyot fanlari 
boʻyicha falsafa doktori (PhD), dotsent v.b,; 

Shakarov Qulmat Ashirovich – iqtisodiyot fanlari 
nomzodi, dotsent,; 

Jabborova Charos Aminovna - iqtisodiyot fanlari 
boʻyicha falsafa doktori (PhD). 

 

09.00.00- FALSAFA FANLARI: 

Hakimov Nazar Hakimovich – falsafa fanlari doktori, 

professor; 

Yaxshilikov Joʻraboy – falsafa fanlari doktori, 

professor; 

Gʻaybullayev Otabek Muhammadiyevich – falsafa 

fanlari doktori, professor; 

Saidova Kamola Uskanbayevna – falsafa fanlari 

doktori; 

Hoshimxonov Moʻmin – falsafa fanlari doktori, 

dotsent; 

Oʻroqova Oysuluv Jamoliddinovna – falsafa fanlari 

doktori, dotsent; 

Nosirxodjayeva Gulnora Abdukaxxarovna – falsafa 

fanlari nomzodi, dotsent; 

Turdiyev Bexruz Sobirovich – falsafa fanlari doktori 

(DSc), Professor. 

 

10.00.00- FILOLOGIYA FANLARI: 

Axmedov Oybek Saporbayevich – filologiya fanlari 
doktori, professor; 

Koʻchimov Shuxrat Norqizilovich – filologiya fanlari 
doktori, dotsent; 

Hasanov Shavkat Ahadovich  – filologiya fanlari 
doktori, professor; 

Baxronova Dilrabo Keldiyorovna –  filologiya fanlari 
doktori, professor; 

Mirsanov Gʻaybullo Qulmurodovich – filologiya 
fanlari doktori, professor;  

Salaxutdinova Musharraf Isamutdinovna – filologiya 
fanlari nomzodi, dotsent; 

Kuchkarov Raxman Urmanovich – filologiya fanlari 
nomzodi, dotsent v/b; 

Yunusov Mansur Abdullayevich – filologiya fanlari 
nomzodi; 

Saidov Ulugbek Aripovich – filologiya fanlari 
nomzodi, dotsent; 

Qodirova Muqaddas Togʻayevna - filologiya fanlari 
nomzodi, dotsent. 

12.00.00- YURIDIK FANLAR: 

Axmedshayeva Mavlyuda Axatovna – yuridik fanlar 
doktori, professor; 

Muxitdinova Firyuza Abdurashidovna – yuridik 
fanlar doktori, professor; 

Esanova Zamira Normurotovna – yuridik fanlar 
doktori, professor, Oʻzbekiston Respublikasida 
xizmat koʻrsatgan yurist; 

Hamroqulov Bahodir Mamasharifovich – yuridik 
fanlar doktori, professor v.b.,; 

Zulfiqorov Sherzod Xurramovich – yuridik fanlar 
doktori, professor; 

Xayitov Xushvaqt Saparbayevich – yuridik fanlar 
doktori, professor; 

Asadov Shavkat Gʻaybullayevich – yuridik fanlar 
doktori, dotsent; 

Ergashev Ikrom Abdurasulovich – yuridik fanlari 
doktori, professor; 

Utemuratov Maxmut Ajimuratovich – yuridik fanlar 
nomzodi, professor; 

Saydullayev Shaxzod Alixanovich – yuridik fanlar 
nomzodi, professor; 

Hakimov Komil Baxtiyarovich – yuridik fanlar 
doktori, dotsent; 

Yusupov Sardorbek Baxodirovich – yuridik fanlar 
doktori, professor; 

Amirov Zafar Aktamovich – yuridik fanlar doktori 
(PhD); 

Joʻrayev Sherzod Yuldashevich – yuridik fanlar 
nomzodi, dotsent; 

Babadjanov Atabek Davronbekovich – yuridik fanlar 
nomzodi, professor; 

Normatov Bekzod Akrom oʻgʻli — yuridik fanlar 
boʻyicha falsafa doktori; 

Rahmatov Elyor Jumaboyevich — yuridik fanlar 
nomzodi; 

 

13.00.00- PEDAGOGIKA FANLARI: 

Xashimova Dildarxon Urinboyevna – pedagogika 
fanlari doktori, professor; 

Ibragimova Gulnora Xavazmatovna – pedagogika 
fanlari doktori, professor; 

Zakirova Feruza Maxmudovna – pedagogika fanlari 
doktori; 

Kayumova Nasiba Ashurovna – pedagogika fanlari 
doktori, professor; 

Taylanova Shoxida Zayniyevna – pedagogika fanlari 

doktori, dotsent; 

Jumaniyozova Muhayyo Tojiyevna – pedagogika 
fanlari doktori, dotsent; 

Ibraximov Sanjar Urunbayevich – pedagogika fanlari 
doktori; 

Javliyeva Shaxnoza Baxodirovna – pedagogika 
fanlari boʻyicha falsafa doktori (PhD); 

Bobomurotova Latofat Elmurodovna — pedagogika 
fanlari boʻyicha falsafa doktori (PhD). 

 

19.00.00- PSIXOLOGIYA FANLARI: 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport boʻyicha mutaxassislarni qayta tayyorlash va 
malakasini oshirish instituti, psixologiya fanlari 
doktori, professor 

Umarova Navbahor Shokirovna– psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 
kafedrasi mudiri; 

Atabayeva Nargis Batirovna – psixologiya fanlari 
doktori, dotsent; 

Shamshetova Anjim Karamaddinovna – psixologiya 
fanlari doktori, dotsent; 

Qodirov Obid Safarovich – psixologiya fanlari 
doktori (PhD). 

 

22.00.00- SOTSIOLOGIYA FANLARI: 

Latipova Nodira Muxtarjanovna – sotsiologiya 
fanlari doktori, professor, Oʻzbekiston milliy 
universiteti kafedra mudiri; 

Seitov Azamat Poʻlatovich – sotsiologiya fanlari 
doktori, professor, Oʻzbekiston milliy universiteti; 

Sodiqova Shohida Marxaboyevna – sotsiologiya 
fanlari doktori, professor, Oʻzbekiston xalqaro islom 
akademiyasi. 

 

23.00.00- SIYOSIY FANLAR 

Nazarov Nasriddin Ataqulovich –siyosiy fanlar 
doktori, falsafa fanlari doktori, professor, Toshkent 
arxitektura qurilish instituti; 

Boʻtayev Usmonjon Xayrullayevich –siyosiy fanlar 
doktori, dotsent, Oʻzbekiston milliy universiteti 
kafedra mudiri. 

ОАK Roʻyxati 

30-noyabrdagi 327/5-son qarori bilan tarix, iqtisodiyot, falsafa, filologiya, yuridik va pedagogika fanlari 
boʻyicha ilmiy darajalar yuzasidan dissertatsiyalar asosiy natijalarini chop etish tavsiya etilgan ilmiy 
nashrlar roʻyxatiga kiritilgan. 

70/10-uy. Elektron manzil: 

Bogʻlanish uchun telefon: 

(99) 602-09-84 (telegram). 

YOSHLAR HUQUQIY ONGI VA MADANIYATINI YUKSALTIRISHNING 

Annotatsiya. Mazkur maqolada yoshlarning huquqiy ongi va huquqiy madaniyatini yuksaltirishning maʼnaviy 
tarbiya tizimidagi oʻrni va ahamiyati yoritilgan. Yosh avlodning huquqiy bilimi va ongini shakllantirish jamiyatning 
barqaror rivojlanishi, qonun ustuvorligini taʼminlash hamda fuqarolik jamiyati qurishning muhim omillaridan biri 
sifatida talqin etilgan. Shu bilan birga, maʼnaviy tarbiya vositasida yoshlarda adolat, masʼuliyat, vatanparvarlik va 
qonunlarga hurmat tuygʻularini shakllantirish masalalari ham tahlil qilingan. 

Kalit soʻzlar: yoshlar, huquqiy ong, huquqiy madaniyat, maʼnaviy tarbiya, fuqarolik jamiyati, qonun ustuvorligi, 
maʼrifat. 

DOI: https://doi.org/10.47390/SPR1342V5SI9Y2025N43  

Jamiyatda huquqiy ong va huquqiy madaniyatni yuksaltirib borish qonun ustuvorligini 

taʼminlash va qonuniylikni mustahkamlashning eng muhim shartlaridan biri hisoblanadi. Shu 

bois Oʻzbekiston Respublikasi Prezidentining 2019-yil 9-yanvarda tasdiqlangan “Jamiyatda 

huquqiy ong va huquqiy madaniyatni yuksaltirish tizimini tubdan takomillashtirish 

toʻgʻrisida”gi PF-5618-son Farmoni bilan Jamiyatda huquqiy madaniyatni yuksaltirish 

konsepsiyasi (IV boʻlim, 5-bob) hamda Jamiyatda huquqiy madaniyatni yuksaltirish 

konsepsiyasini 2019-yilda samarali amalga oshirish boʻyicha “Yoʻl xaritasi” (5-boʻlim, 88-band) 

tasdiqlangan. [2] 

Konsepsiyaning asosiy maqsadi – aholining barcha qatlamlari huquqiy savodxonlikka 

erishishi, mustahkam irodali, oʻz huquqlarini biladigan va qonunlarni hurmat qiladigan, 

huquqiy bilimlarini kundalik hayotda qoʻllay oladigan, faol fuqarolik pozitsiyasiga ega boʻlgan 

https://doi.org/10.47390/SPR1342V5SI9Y2025N43

va huquqbuzarlikka nisbatan murosasiz munosabatda boʻladigan fuqarolarni tarbiyalashning 

keng qamrovli muntazam tizimini yaratishdir. 

Konsepsiyaning qabul qilinishiga inson huquq va erkinliklariga hurmat munosabatini 

shakllantirishga, aholining huquqiy ongi va huquqiy madaniyatini yuksaltirishga, jamiyatda 

fuqarolarning huquqiy savodxonligi darajasini oshirishga toʻsqinlik qiluvchi quyidagi muammo 

va kamchiliklar sabab boʻldi: 

birinchidan, jamiyatda huquqiy ong va huquqiy madaniyatni yuksaltirish ishlari tizimli 

va uzviy tashkil etilmayapti. Jamiyatda, oilada, mahallada, taʼlim muassasalarida va 

tashkilotlarda huquqiy axborotlarni yetkazishning taʼsirchan mexanizmi mavjud emas. Shaxsiy 

manfaatlar hamda jamiyat manfaatlari oʻrtasidagi muvozanatni taʼminlash gʻoyalari aholi, 

ayniqsa, davlat xizmatchilari ongiga yetarli darajada singdirilmayapti; 

ikkinchidan, uzluksiz taʼlim tizimida taʼlim jarayonlari huquqiy tarbiya bilan uygʻun olib 

borilmayapti, aholi, ayniqsa, yoshlarning huquqiy madaniyatini shakllantirishda oʻzbek 

xalqining tarixi, dini, urf-odatlari, milliy qadriyatlariga tayanilmayapti; 

uchinchidan, huquqiy madaniyatni yuksaltirishga doir tadbirlarni tashkil etishda 

nodavlat notijorat tashkilotlari va fuqarolik jamiyatining boshqa institutlari bilan samarali 

hamkorlik tizimi yaratilmagan, ijtimoiy sheriklik prinsipi asosida ishlar tashkil etilmagan; 

toʻrtinchidan, yoshlarning huquqiy tarbiyasiga salbiy taʼsir koʻrsatuvchi omillarga 

nisbatan huquqiy immunitetni shakllantirishning aniq maqsadli chora-tadbirlari 

belgilanmagan; 

beshinchidan, jamiyatda manzilli huquqiy targʻibot tadbirlarini tashkil etishda va 

amalga oshirishda davlat organlari va boshqa sohaviy xizmatlarning faol ishtiroki 

taʼminlanmayapti, bu borada yuqori natijadorlik va samaradorlik koʻzga tashlanmayapti;  

oltinchidan, huquqiy tadbirlar hamon anʼanaviy usullarda, oddiy uchrashuvlarni 

oʻtkazish yoʻli bilan amalga oshirilmoqda, bu borada targʻibotning innovatsion usullaridan, shu 

jumladan, veb-texnologiyalardan foydalanilmayapti, huquqiy yoʻnalishdagi veb-saytlar yetarli 

emas; 

yettinchidan, huquqiy savodxonlikni oshirishga qaratilgan loyihalarni 

ragʻbatlantirishning huquqiy mexanizmlari mavjud emas, bu borada tadbirlar nomigagina 

tashkil etilmoqda, huquqiy bilimlarni yuksaltirish boʻyicha huquqiy adabiyotlarni chop etish va 

tarqatish, ilmiy izlanishlarni olib borish ishlari samarasiz amalga oshirilmoqda. [7] 

Quyidagilar jamiyatda huquqiy ong va huquqiy madaniyatni yuksaltirishning asosiy 

vazifalari hisoblanadi: 

aholiga mamlakatimizda amalga oshirilayotgan ijtimoiy-iqtisodiy islohotlar, qabul 

qilinayotgan qonun hujjatlari va davlat dasturlarining mazmun va mohiyatini izchil yetkazish 

tizimini shakllantirish, fuqarolar ongida “Jamiyatda qonunga hurmat ruhini qaror toptirish — 

demokratik huquqiy davlat qurishning garovidir!” degan hayotiy gʻoyani mustahkamlash; 

jamiyatda huquqiy ong va huquqiy madaniyatni yuksaltirishda, eng avvalo, taʼlim-

tarbiyaning tizimli va uzviy ravishda olib borilishiga alohida eʼtibor qaratish, maktabgacha 

taʼlim tizimidan boshlab, aholining barcha qatlamlariga huquqiy ong va huquqiy madaniyatni 

singdirish, shaxsiy manfaatlar hamda jamiyat manfaatlari oʻrtasidagi muvozanatni saqlash 

gʻoyalarini targʻib qilish; [4] 

yosh avlod ongiga huquq va burch, halollik va poklik tushunchalarini hamda odob-axloq 

normalarini chuqur singdirib borish, Konstitutsiyaning muhim jihatlarini ularga bolaligidan 

boshlab oʻrgatish; 

aholi oʻrtasida huquqiy madaniyatni shakllantirish boʻyicha huquqiy-maʼrifiy tadbirlarni 

xalqimiz tarixi, dini, milliy qadriyatlarini oʻrgatish bilan uygʻun holda tashkil qilish, shuningdek, 

har bir fuqaroda davlat ramzlari bilan faxrlanish tuygʻularini shakllantirish orqali mamlakatga 

daxldorlik, vatanparvarlik hissini kuchaytirish; 

davlat xizmatchilarining huquqiy ongi va huquqiy madaniyatini yuksaltirib borish, 

ularda korrupsiya va boshqa huquqbuzarliklarga nisbatan murosasizlik munosabatini 

shakllantirish; 

davlat hokimiyati va boshqaruvi organlari, shu jumladan, huquqni muhofaza qiluvchi 

organlar hamda fuqarolik jamiyati institutlarining manzilli huquqiy targʻibotni amalga oshirish 

borasidagi hamkorligini mustahkamlash; 

jamiyatda huquqiy ong va huquqiy madaniyatni oshirishga doir tadbirlarni tashkil 

etishda ijtimoiy sheriklik prinsiplaridan keng va unumli foydalanishni tizimli asosda yoʻlga 

qoʻyish;  

ommaviy axborot vositalarining huquqiy axborot bilan taʼminlashdagi rolini oshirish, 

huquqiy targʻibotning innovatsion usullaridan keng foydalanish, shu jumladan, veb-

texnologiyalarni qoʻllashni kengaytirish; 

yuridik taʼlimni takomillashtirish, shuningdek, yuridik kadrlarni tayyorlash, qayta 

tayyorlash va ularning malakasini oshirish tizimini rivojlantirish; 

jamiyatda huquqiy ong va huquqiy madaniyatni yuksaltirishning ilmiy asoslarini chuqur 

tadqiq etish.  

Quyidagilar Konsepsiyaning asosiy yoʻnalishlari hisoblanadi: 

1. Shaxs, davlat va jamiyatning oʻzaro munosabatlarida aholining huquqiy madaniyatini 

yuksaltirish; 

2. Jamiyatda huquqiy madaniyatni yuksaltirishda huquqiy targʻibotning innovatsion 

usullarini joriy qilish; 

3. Aholining huquqiy madaniyatini yuksaltirishda ommaviy axborot vositalarining rolini 

kuchaytirish; 

4. Yuridik taʼlimni, shuningdek, yuridik kadrlarni tayyorlash, qayta tayyorlash va 

ularning malakasini oshirish tizimini rivojlantirish; 

5. Huquqiy madaniyatni yuksaltirishning ilmiy asoslarini tadqiq etish. 

Shaxs, davlat va jamiyatning oʻzaro munosabatlarida aholining huquqiy madaniyatini 

yuksaltirish quyidagi yoʻnalishlarda amalga oshiriladi: 

1. Oilada huquqiy tarbiyani shakllantirish va huquqiy madaniyatni yuksaltirish; 

2. Aholining huquqiy madaniyatini yuksaltirishda mahalla institutining rolini 

kuchaytirish; 

3. Taʼlim muassasalarida huquqiy savodxonlikni oshirish; 

4. Davlat organlari va tashkilotlar xodimlarining huquqiy madaniyatini yuksaltirish; 

5. Aholi barcha qatlamlarining huquqiy madaniyatini yuksaltirish; 

Aholining huquqiy madaniyatini yuksaltirishda mahalla institutining rolini kuchaytirish 

quyidagi yoʻnalishlarda amalga oshiriladi: 

– mahallalarda eng dolzarb, aholini qiziqtiradigan va murojaatlarda koʻtarilayotgan 

muammoli masalalarni tahlil qilish va tahlil natijasiga koʻra manzilli va predmetli huquqiy 

targʻibotni amalga oshirish, aholiga qonun hujjatlari mazmun va mohiyatini yetkazish boʻyicha 

choralar koʻrish; 

– mahallalarda yoshlar orasidagi turli muammoli masalalar, xususan, migratsiya, 

moddiy yordam, yer olish, uy-joy olish, kommunal masalalar, imtiyozlar, aliment, ishga 

joylashish, taʼlim olish va boshqalar boʻyicha huquqiy axborotni buklet, flayer, liflet va plakatlar 

shaklida aholiga yetkazish; 

– mahallalarda “Huquqiy axborot kuni” loyihasini tashkil etish, bunda aniq bir kunda 

rejalashtirilgan yoʻnalish boʻyicha malakali mutaxassislar (advokatlar, notariuslar, yuridik 

xizmatlar xodimlari va boshqalar) tomonidan aholiga huquqiy tushuntirishlar berilishini 

taʼminlab borish; 

– jinoyatchilik va boshqa huquqbuzarliklarning oldini olish, fuqarolik nizolarini keskin 

kamaytirish hamda aholida, ayniqsa, tarbiyasi ogʻir boʻlgan fuqarolarda qonunga hurmat hissini 

uygʻotish maqsadida sudlar tomonidan mahallalarda aholi bilan ochiq muloqotlarni tizimli 

ravishda tashkil qilish va sayyor sud majlislari oʻtkazish koʻlamini kengaytirish; 

– “Fidokor yoshlar” jamoatchilik patrul guruhlari bilan hamkorlikda mahallalarda aholi 

orasida huquqbuzarliklarning oldini olish boʻyicha tadbirlar koʻlami va sifatini oshirish; [5] 

– profilaktika inspektorlarining yordamchilari, jamoatchilik nazorati aʼzolari va 

“Fidokor yoshlar” jamoatchilik patrul guruhlari aʼzolarining yangi qabul qilinayotgan qonun 

hujjatlaridan xabardorlik darajasini oshirish maqsadida tegishli tadbirlarni amalga oshirish.  

Jamiyatda huquqiy madaniyatni yuksaltirish konsepsiyasini amalga oshirish boʻyicha 

mahalla institutining rolini kuchaytirish borasida quyidagi tadbirlarni amalga oshirish 

belgilandi:  

1. Kundalik turmushda koʻp uchraydigan masalalarning huquqiy yechimlari va yangi 

qabul qilingan qonun hujjatlarining mohiyatini uyma-uy yurib targʻib qilish, shuningdek, 

huquqiy maʼlumotlarni yetkazishga qaratilgan flayer, buklet va boshqa tarqatma materiallarni 

oilalarga bepul tarqatish. 

2. Yoshlar va ota-onalar oʻrtasida nikoh yoshi, aliment toʻlash shartlari, qarindoshlar 

oʻrtasidagi nikoh va uning huquqiy oqibatlari toʻgʻrisida muntazam ravishda huquqiy targʻibot 

tadbirlarini oʻtkazish. 

3. Mahallalarda “Huquqiy axborot kuni” loyihasini tashkil etish, bunda aniq bir kunda 

rejalashtirilgan yoʻnalish boʻyicha malakali mutaxassislar (advokatlar, notariuslar, yuridik 

xizmatlar xodimlari va boshqalar) tomonidan aholiga huquqiy tushuntirishlar berilishini 

taʼminlab borish. 

4. Jinoyatchilik va boshqa huquqbuzarliklarning oldini olish, fuqarolik nizolarini keskin 

kamaytirish hamda aholida, ayniqsa, tarbiyasi ogʻir boʻlgan fuqarolarda qonunga hurmat hissini 

uygʻotish maqsadida: 

sudlar tomonidan mahallalarda aholi bilan ochiq muloqotlarni tizimli ravishda tashkil 

qilish, sayyor sud majlislari oʻtkazish koʻlamini kengaytirish. 

5. “Fidokor yoshlar” jamoatchilik patrul guruhlari bilan hamkorlikda mahallalarda aholi 

orasida huquqbuzarliklarning oldini olish boʻyicha tadbirlar koʻlami va sifatini oshirish. 

6. Profilaktika inspektorlarining yordamchilari, jamoatchilik nazorati aʼzolari va 

“Fidokor yoshlar” jamoatchilik patrul guruhlari aʼzolarining yangi qabul qilinayotgan qonun 

hujjatlaridan xabardorlik darajasini oshirish maqsadida tegishli tadbirlarni amalga oshirish. [3] 

Maʼlumki, inson huquqlariga amal qilishni taʼminlovchi muhim vositalardan biri bu – har 

bir kishining oʻz huquq va burchlarini yaxshi bilishi, huquqiy madaniyatning yuqori darajada 

shakllanishi hisoblanadi. Har bir fuqaro mavjud huquq va erkinliklardan foydalanar ekan, oʻz 

burchini ham bajarishi shart. Bunda, huquq harakat qilish imkoniyatini bildirsa, burch 

majburiyatni bildiradi. Fuqaro oʻz huquqini amalga oshirar ekan, bu huquqlar davlatning yoki 

boshqa kishilarning huquq va manfaatlariga zarar yetkazmasligi lozim. [6] 

Shu bois Konsepsiyani amalga oshirishdan quyidagi natijalar kutilmoqda: 

fuqaro, davlat va jamiyatning oʻzaro munosabatlarida aholining huquqiy madaniyati va 

ijtimoiy faolligini yuksaltirish, shaxsiy ehtiyojlar hamda jamiyat ehtiyojlari oʻrtasidagi 

muvozanatning saqlanishini taʼminlash;  

bola va yoshlar ongiga ilk huquqiy tushunchalarni va odob-axloq qoidalarini tizimli 

singdirib borish, huquqiy taʼlim-tarbiyani uzviy va tizimli olib borishga erishish;  

huquqiy targʻibotning innovatsion usullarini yaratish va joriy etish, huquqiy bilimlarni 

targʻib qilishda ommaviy axborot vositalarining rolini kuchaytirish; 

mansabdor shaxslar va fuqarolarda qonunga va huquqqa boʻlgan hurmat hissini 

kuchaytirish, huquqbuzarliklar profilaktikasining samaradorligini taʼminlash.  

Buning uchun hayotda Konstitutsiya va qonunlarning ustuvorligi taʼminlanishi lozim. 

Konstitutsiyamizning 15-moddasida ham “Oʻzbekiston Respublikasida Oʻzbekiston 

Respublikasi Konstitutsiyasi va qonunlarining ustunligi soʻzsiz tan olinadi. [1] 

Davlat, uning organlari, boshqa tashkilotlar, mansabdor shaxslar, fuqarolik jamiyati 

institutlari hamda fuqarolar Konstitutsiya va qonunlarga muvofiq ish yuritadilar”, deb belgilab 

qoʻyilgan. Bu esa qonun oldida barchaning barobarligini, jamiyatdagi barcha munosabatlar 

qonun bilan tartibga solinishini, qonunni buzganlar soʻzsiz javobgar boʻlishlarini anglatadi. 

Ammo, inson huquq va erkinliklarining faqatgina qonunlarda belgilab qoʻyilishi masalani hal 

qilmaydi. Qonunga rioya etish hamma uchun majburiy boʻlgan, uni buzishga aslo yoʻl qoʻyib 

boʻlmaydigan huquqiy davlat barpo etish uchun har birimiz huquqiy bilimlarga ega boʻlib 

borishimiz, egallagan bilimlarni hayotda qoʻllay olish madaniyatini ham oʻzimizda tarbiyalab 

borishimiz, shu bilan birga yosh avlod qalbi va ongiga huquqiy madaniyatni singdirib 

borishimiz lozim.  

